
. ৫৪৮রবীন্দ্র-রচনাবলী

চলশিখরে তারকাপুর পর্যন্ত; সেবাসংগতা অনাগণ দিবধুর ন্যায় তাহাকে বেষ্টন করিয়া আছে। তখন প্রতিহারী নরপতিকে প্রবুদ্ধ করিবার জন্য রক্তকুবলয়দলকোমল হস্তে বেণুলতা গ্রহণ করিয়া একবার সভাকুমে আঘাত করিল। তৎক্ষণাৎ তালফলপতনশৰে বনকরীষুথের ন্যায় রাজগণ মুখ আবলিত করিয়া তদভিমুখে দৃষ্টিপাত করিলেন।
তাঁহারা দেখিলেন, আবেশধারী ধবলবসন একটি বৃদ্ধ চণ্ডাল অগ্রে আসিতেছে, তাহার পশ্চাতে কাকপক্ষধারী একটি বালক স্বর্ণশলাকানিৰ্মিত পিঞ্জরে বিহকে বহন করিয়া আনিতেছে। এবং তাহার পশ্চাতে নিদ্রার ন্যায় লােচনগ্রাহিণী এবং মুছার ন্যায় মনােহরা একটি তরুণষৌবনা কন্যা– অসুরগৃহীত অমৃত অপহরণের জন্য কপটপটুবিলাসিনীবেশধারী ভগবান হরির ন্যায় সে শ্যামবর্ণা, যেন একটি সঞ্চারিণী ইনীলমণিপুত্তলিকা ; আগুফবিলম্বিত নীলকধুকের দ্বারা তাহার শরীর আচ্ছন্ন এবং তাহারই উপরে রক্তাংশুকের অবগুণ্ঠনে যেন নীলােপলবনে সন্ধ্যালােক পড়িয়াছে; একটি কর্ণের উপরে উদয়ােখ-ই-কিরণচ্ছটার ন্যায় একটি শুভ কেতকীপত্র আসক্ত ; ললাটে রক্তচন্দনের তিলক, যেন কিরাতবেশা ত্ৰিলােচনা ভবানী।
| আমাদের সমালােচ্য চিত্রের বিষয়টি কিঞ্চিৎ সংক্ষেপে অনুবাদ করিয়া দিলাম। সংস্কৃত কবিদের মধ্যে চিত্রাঙ্কনে বাণভট্টের সমতুল্য কেহ নাই, এ কথা আমরা সাহস করিয়া বলিতে পারি। সমস্ত কাদম্বরী কাব্য একটি চিত্রশালা। সাধারণত লােকে ঘটনা বর্ণনা করিয়া গল্প করে ; বাণভট্ট পরে পরে চিত্র সজ্জিত করিয়া গল্প বলিয়াছেন; এজন্য তাহার গল্প গতিশীল নহে, তাহা বর্ণচ্ছটায় অঙ্কিত। চিত্রগুলিও যে ঘনসংলগ্ন ধারাবাহিক তাহা নহে; এক-একটি ছবির চারি দিকে প্রচুর কারুকার্যবিশিষ্ট বহুবিস্তৃত ভাষার সােনার ফ্রেম দেওয়া, ফ্রেম-সমেত সেই ছবিগুলির সৌন্দর্য আস্বাদনে যে বঞ্চিত সে দুর্ভাগ্য। মাঘ ১৩০৬



কাব্যের উপেক্ষিতা



 
কবি তাহার কল্পনা-উৎসের যত করুণাবারি সমস্তই কেবল জনতনয়ার পুণ্য অভিষেকে নিঃশেষ করিয়াছেন। কিন্তু আর-একটি যে মানমুখী ঐহিকের সর্বমুখবঞ্চিতা রাজবধু সীতাদেবীর ছায়াতলে অবগুণ্ঠিত হইয়া দাঁড়াইয়া আছেন, কবিকমণ্ডলু হইতে এক বিন্দু অভিষেকবারিও কেন তাঁহার চিরদুখাভিত ন টে সিকিত হইল না। হায় অব্যক্তৰবদনা দেবী উর্মিলা, তুমি প্রত্যুতের তারার মতাে

